
				এই পাতাটির মুদ্রণ সংশোধন করা প্রয়োজন। 
डांति-ठीक्ल SRS
বলিলেন, “তুমি আমার প্রতি ক্রুদ্ধ হইয়াছ জানিয়া তোমাকে শান্ত করিবার জন্যই দেখা করি নাই ।” তখন প্ৰভু জিজ্ঞাসা করিলেন,-
“তোমরা গেদুগ্ধ খাইয়া থাক। যাহার দুগ্ধ পান করা হয়, সে জননী । বৃষ ক্ষেত্ৰকৰ্ষণাদি দ্বারা অন্ন উৎপাদন করে। অন্নদাতা পিতার তুল্য। পিতা ও মাতাকে তোমরা মারিয়া ভক্ষণ করিয়া থাক । ইহাতে কি তোমাদের অধৰ্ম্ম হয় না ?” কাজী বলিলেন, “তোমরা যেমন বেদাদি শাস্ত্রের আজ্ঞায় গোবধ করা, আমরাও তদ্রুপ কোরাণশাস্ত্রের আজ্ঞায় গোবধ করিয়া থাকি । শাস্ত্ৰাজ্ঞায় কাৰ্য্য করিলে কি পাপ হয় ? প্ৰভু বলিলেন, “হিন্দুরা যে শাস্ত্রের আজ্ঞায় গোবধ করে, তাহাতে গরুর অপকার না হইয়া উপকারই হইয়া থাকে। মুনিগণ বৃদ্ধ গরুকে বধ করিয়া পুনশ্চ যখন তাহার জীবন দান করেন, তখন ঐ গরু জীৰ্ণ শরীরের পরিবৰ্ত্তে নবীন শরীর লাভৃ করিয়া থাকে। অতএব তাদৃশ গােবধ গােবধ নহে, পরন্তু গরুর উপকার হয়। কলিকালের ব্রাহ্মণদিগের তাদৃশ গোমেধ যজ্ঞের সামর্থ্য না থাকায়, কলিতে গোমেধ নিষিদ্ধ হইয়াছে।” কাজী শুনিয়া স্তব্ধ হইলেন। বিচারের চেষ্টা করিলেন, পারিলেন না । তিনি নিজের পরাভব স্বীকার পূর্বক বললেন,--
“তুমি কহিলে পণ্ডিত সেই সত্য হয়। আধুনিক আমার শাস্ত্র বিচারসহ নয়, ॥ কল্পিত সুমামার শাস্ত্ৰ আমি সব জানি। জাতি অনুরোধে তবু সেই শাস্ত্ৰ মানি ॥” প্ৰভু হাসিয়া পুনর্বার বলিতে লাগিলেন
“তোমার নগরে হয় সদা সঙ্কীৰ্ত্তন। বাদ্য গীত কোলাহল সঙ্গীত নৰ্ত্তন ॥ তুমি কাজী হিন্দুধৰ্ম্ম বিরোধে অধিকারী। এবে যে না করি মানা বুঝিতে না পারি ॥” কাজী বলিলেন,—“তোমাকে সকলে গৌরহরি বলিয়া থাকে, আমিও তাহাই বলিব। দেখ গৌরহরি, আমার কিছু গোপনীয় কথা আছে, তুমি একটু নির্জনে আসিলে, আমি তোমাকে সকল কথাই বলিতে পারি।” শ্ৰীগৌরাঙ্গ বলিলেন, “আমার সহিত র্যাহারা আসিয়াছেন, সকলেই আমার অন্তরঙ্গ লোক, অতএব তুমি অসঙ্কোচে সকল কথাই বলিতে পাের।” তখন কাজী বলিতে লাগিলেন,--“আমি যে দিন হিন্দুর ঘরে গিয়া মৃদঙ্গ ভাঙ্গিয়া

